
Sobo Okari akorokwa Matunwa. Nigo bare ang’e 

n’egetunwa. Egetunwa eke nigo kebwate obonyansi 

bw’ekenyoru obonge.

Okari nanchete kogosoria ase egetunwa eke. Ekero 

are ere bweka, nigo agosimora ekenyoru na gotema 

gosereta ekerama. Ekerama kiaye niyo kenga 

obotantare obosinini.

Amatuko amange, Okari akogosoria na Bosire amo 

na Kerubo. Moisonde mbagenda egetunwa igoro.  

Bakarina ase rigena rinene rire ase egetunwa eke.  

Kibare igoro, bakarora ebisarara ebinge. Bakagoka 

korora buna abanto ba Matunwa tibari konacha 

emete achachi. Bagatebania buna emete ekoba 

emene n’erosie rinani.

Inse y’ ensemo ende y’egetuwa, bakarora oroche.   

Bagatebania ng’a bakoba abanene nabo bakogenda 

goaka ontimbu roche. Bagakumia gose oroche oruo 

ndobwate chinswe.

Ekero baonchoka, bakarora omogondo omonene 

bw’echae. Nigo yabwekaine egetii machani. Abanto 

mbarenge mogondo n’ebikabu gotora echae. 

Ang’e n’echae bakarora emeringamu.  Emeringamu 

nigo ere ang’e n’emekabiri. Emete eye esimekire 

chiraini goetanana echae. 

Bakarora buna ebara ya kogenda Bosongo 

ekororekana. Nigo ere ey’erami naende ebwate 

emete chinsemo chionsi. Bakarora buna ebwate 

chikona isato. 

Abasani abwo bakarora buna bwachakire koira. 

Bagaika na gotirimboka egetunwa bakoruterana 

amaoga ao ao. Ayande arenge yero na ayande 

amarabu. 

EKE_L3_BK5.indd   9 10/11/2021   00:47



10

Kibaika sobo Okari bakagenda kobucha amache ase 

ensoko. Nigo ensoko ere ang’e ne esasati. Konye 

esasati yachakire goakwa ne embeo na gochaka 

koera. 

Kibakoirana, bakaigwa buna ebibuyu biaritoire. 

Bagatwa amato y’ omoroka bakabibwatera.  

Bagatebania bagende bwango emerengaria 

y’emenyenya tebagosa. 

Bakayerera kogenda inka. Bagaetera rikori 

ri’Onsomu. Nigo ribwate amatoke ensemo eyemo 

n’egetii ensemo ende. Okari, Bosire na Kerubo 

bakagoka sana n’ebinto baroche rituko erio.

